ՀԻՄՆԱՎՈՐՈՒՄ

	«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ՆՈՅԵՄԲԵՐԻ 27-Ի N 1698-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	Իրավական ակտի հիմնավորումը

	1.
	Անհրաժեշտությունը

	
	«Հայաստանի Հանրապետության կառավարության 2025 թվականի նոյեմբերի 27-ի N 1698-Ն որոշման մեջ փոփոխություններ կատարելու մասին»  Հայաստանի Հանրապետության կառավարության որոշման նախագծի (այսուհետ՝ նախագիծ) մշակումը բխում է Հայաստանի Հանրապետության կառավարության 2025 թվականի նոյեմբերի 27-ի N 1698-Ն որոշման 2-րդ կետով սահմանված՝ ուժի մեջ մտնելու ժամկետների շտկման անհրաժեշտությունից:

	2.
	Առկա իրավիճակը և խնդիրները

	
	[bookmark: _GoBack]2025 թվականի նոյեմբերի 27-ին ընդունվել է «Հայաստանի Հանրապետության կառավարության 2024 թվականի հունիսի 27-ի N 1004-Ն որոշման մեջ փոփոխություններ և լրացումներ կատարելու մասին» ՀՀ կառավարության N 1698-Ն  որոշումը (այսուհետ՝ որոշում): Որոշման 2-րդ կետով առանձին կետերի ուժի մեջ մտնելու վերաբերյալ սահմանվել են բացառություններ։ Որոշման նախագծի մշակման, շրջանառության և համաձայնեցման ընթացքում համապատասխան կարգավորումները մի քանի անգամ վերանայվել են, ինչի հետևանքով որոշման 2-րդ կետում ձևակերպված դրույթները ամբողջությամբ չեն արտացոլում քննարկումների ընթացքում ձեռք բերված պայմանավորվածությունները։ Մասնավորապես, ավելացվել են նոր կետեր, խախտվել է համարակալումը, և առաջացել է որոշման 2-րդ կետում կատարված հղումների վերանայման անհրաժեշտություն: Արդյունքում հաշմանդամություն ունեցող անձինք կենսական կարևորության որոշ աջակցող միջոցներ չեն կարող ստանալ իրենց հերթական ստացման ժամկետներում: 

	3.
	Կարգավորման նպատակը և բնույթը

	
	Նախագծով նախատեսվել է որոշման 2-րդ կետով սահմանված բացառությունների ժամկետների շտկում, որի արդյունքում կապահովվի հաշմանդամություն ունեցող անձանց իրավունքի իրացումը:

	 4․
	Նախագծի մշակման գործընթացում ներգրավված ինստիտուտները և անձինք

	
	ՀՀ Աշխատանքի և սոցիալական հարցերի նախարարություն

	5.
	Ակնկալվող արդյունքը

	
	Նախագծի ընդունման արդյունքում ակնկալվում է տեխնիկական վրիպակի շտկում:

	6.
	Հայաստանի Հանրապետության պետական բյուջեի եկամուտների և ծախսերի փոփոխությունները

	
	Նախագծի ընդունման արդյունքում  Հայաստանի Հանրապետության պետական բյուջեից լրացուցիչ ծախսեր չեն պահանջվի։

	7.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. ծրագիր, ոլորտային և/կամ այլ ռազմավարություններ

	
	Նախագիծը փոխկապակցված է Հայաստանի Հանրապետության Կառավարության 2021-2026 թվականների ծրագրի հետ և բխում է 4.6 կետի 
23-րդ պարբերությունից` «Հաշմանդամություն ունեցող անձանց անկախ և արժանապատիվ կյանքն ապահովելու նպատակով կփոխակերպվեն խնամքի ծառայությունները, կստեղծվեն նոր ծառայություններ, և կբարելավվեն արդեն գործող ծրագրերը, այդ թվում՝ աջակցող միջոցների տրամադրման, զբաղվածության և այլն: Կապահովվի հաշմանդամությամբ պայմանավորված ծախսերի փոխհատուցումը»։




